
BMTning Inson huquqlari bo’yicha Oliy komissari BMTning O’zbekistondagi sobiq xodimi ozod qilinishini muborakbod etadi
JENEVA / BISHKEK (2017 yil 22 avgust) – BMTning Inson huquqlari bo’yicha Oliy komissari janob Zeyd Raad Al Huseyn ushbu seshanbada BMTning sobiq xodimi Erkin Musaev Toshkent aeroportida, u mintaqaviy seminarda ishtirok etish uchun jo’nab ketayotganida qamoqqa olinganidan so’ng, 11 yildan keyin, uning O’zbekiston Respublikasi hukumati tomonidan ozod qilinganligi to’g’risidagi yangilikni muborakbod etdi.
BMTTD va Yevropa ittifoqi qo’shma dasturining mamlakatdagi rahbari lavozimini egallab turgan janob Musaev 2006 va 2007 yillarda uchta alohida-alohida ayblovlar bilan ayblanib, natijada 15, 6, va 4 yilga hukm qilingan.

2008 yilda BMTning O’zboshimchalik bilan hibsga olish bo’yicha ishchi guruhi sifatida tanilgan mustaqil «Maxsus protsedurasi» janob Musaev adolatli hukm qilinmaganligini hamda uning ushlanishi o’zboshimchalik ekanligini e’lon qilgan. Keyinchalik uning ishi bilan BMTning boshqa tuzilmalari, shu jumladan BMTning boshqa maxsus protseduralari va Inson huquqlari bo’yicha qo’mitasi hamda inson huquqlari bo’yicha uch Oliy komissari shug’ullanishgan.

Amaldagi Oliy komissar janob Zeyd joriy yilning may oyida u BMTning inson huquqlari bo’yicha Oliy komissari sifatida O’zbekistonga ilk bor tashrif buyurganida, prezident Shavkat Mirziyoyev bilan uchrashuvi chog’ida janob Musaev masalasiga alohida to’xtalib o’tgan. Bu Zeydning sobiq prezident Islom Abdug’anievich Karimovga va O’zbekiston tashqi ishlar vaziriga yozilgan murojaatlaridan keyin sodir bo’ldi.

O’zining O’zbekistonga may oyidagi tashrifi paytida janob Zeyd, shuningdek, janob Mirziyoyev 2016 yil dekabrda prezident bo’lgan paytidan boshlab yana bir qator siyosiy mahbuslar ozod etilganligini muborakbod etdi. U, shuningdek, O’zbekiston hukumatini barcha siyosiy mahbuslarni ozod etishga chaqirdi, chunki ulardan ba’zilari xuddi Erkin Musaev kabi o’ta muammoli sud jarayonlaridan so’ng uzoq muddatlarga ozodlikdan mahrum etilgan.

«Janob Musaev o’zb umrining 11 yilidan mahrum bo’lgan, buni hech qachon unga qaytarib berishning iloji yo’q», - dedi Zeyd. «Shunga qaramasdan endi u nihoyat ozod inson va bu O’zbekistonning yangi rahbariyati davrida yaqqol o’zgarishlar sodir bo’layotganligining yana bir dalilidir. Men O’zbekiston Respublikasi rahbariyatini qolgan barcha siyosiy mahbuslarni imkoni boricha tezroq ozod etib, o’zgarishlarning mazkur muayyan sohasini mustahkamlashga qat’iy suratda chaqiraman».

Zeydning O’zbekistonda sodir bo’layotgan o’zgarishlar to’g’risidagi murojaati bilan yanada batafsilroq tanishish uchun, ushbu havolaga qarang: http://www.ohchr.org/RU/NewsEvents/Pages/DisplayNews.aspx?NewsID=21607&LangID=R 
